
REPUBLIKA E SHQIPERISE

MINISTRIA E FINANCAVE



           MINISTRIA E FINANCAVE DHE EKONOMISË

        DREJTORIA E APELIMIT TATIMOR

Nr. ______ /       Prot.






       Tiranë, më___.___.2022 

V E N D I M

Në zbatim të Ligjit Nr.9920 datë 19.05.2008 “Për Procedurat Tatimore në Republikën e Shqipërisë”, (ndryshuar) (Ligji Nr.9920/2008), Kreu XIII Ankimimi Administrativ Tatimor, nenet 106, 107, 108, 109 dhe Udhëzimit të Ministrit të Financave Nr.24, datë 02.09.2008, (ndryshuar) (Udhëzimi Nr.24/2008), në zbatim të tij është depozituar kërkesa për apelim, që i përket:
KËRKUES: 
_______________ Individ
OBJEKTI: 
Ankim ndaj aktit administrativ Njoftim Vlerësimi për detyrimet, ku janë njoftuar detyrimet tatimore si më poshtë:
	      Tatimi
	Periudha

Tatimore 
	Detyrimi për t’u paguar
	Lekë
	      Arsyet e Detyrimit

	Tatim mbi të ardhurat individuale 
	2020
	Gjobë
	5,000
	  Gjobë për deklarim të vonuar 


Drejtoria e Apelimit Tatimor nga shqyrtimi paraprak i kërkesës për apelim, konstaton se janë plotësuar kërkesat ligjore për marrjen në shqyrtim, kërkesa këto, të përcaktuara në Ligjin Nr.9920/2008, neni 106, 107 dhe Udhëzimin e Ministrit të Financave Nr.24/2008, në zbatim të tij, pika 106 e në vijim:

· Akti administrativ i ankimuar është objekt apelimi (neni 106 pika 1).

· Kërkesa për apelim është paraqitur brenda afatit ligjor.

· Lidhur me kërkesën për pagimin e detyrimit tatimor, objekt ankimi, konstatojmë se sipas Njoftim Vlerësimit të paraqitur, detyrimi është gjobë, pagesa e të cilës nuk është kusht për marrjen në shqyrtim të ankimit (neni 107, pika 2 e ligjit të sipërcituar).

* * *

DAT konstaton se me Njoftim Vlerësimi për detyrimet, Individi është vënë në dijeni lidhur me gjobën për deklarim të vonuar të Deklaratës Individuale Vjetore e të Ardhurave (DIVA) për periudhën tatimore 2020 në vlerën 5,000 lekë, referuar Ligjit Nr.9920/2008 neni 113.
* * *
Individi ankimon gjobën për deklarim të vonuar duke pretenduar se: Kërkoj anullimin e gjobës për shkak se gjenerova të dhënat e 2020 për ta parë nëse kam detyrim për atë vit, rezultoi që nuk kisha dhe në sistem më vjen gjoba. Kjo është pak absurde sepse qytetari nuk mund të shikojë detyrimet e veta nëse nuk gjeneron vitin. Për vitin 2021 kisha detyrime i pagova dhe jam i rregullt me çdo pagesë të tatimeve. 
***
Pas shqyrtimit të pretendimeve të Individit, dokumentacionit bashkëlidhur dhe akteve ligjore e nënligjore ku është përcaktuar se kush është objekt i deklarimit të Deklaratës së të Ardhurave Individuale dhe dënimi për mosdeklarim, Drejtoria e Apelimit Tatimor trajton :

Ligji Nr.8438, datë 28.12.1998 “Për Tatimin mbi të Ardhurat”, i ndyshuar, në nenit 13 “Deklarata individuale vjetore e të ardhurave ” është përcaktuar se :

1.Tatimpaguesit individë, rezidentë në Republikën e Shqipërisë, që realizojnë të ardhura të tatueshme në territorin e Republikës së Shqipërisë dhe jashtë saj, dorëzojnë deklaratën vjetore    të të ardhurave pranë administratës tatimore qendrore. Deklarues të të ardhurave individuale vjetore janë edhe tatimpaguesit jorezidentë, të cilët krijojnë të ardhura të tatueshme me burim në Republikën e Shqipërisë. 

2. Tatimpaguesit e përcaktuar në pikën 1 të këtij neni dorëzojnë deklaratën vjetore të të ardhurave pranë administratës tatimore qendrore, jo më vonë se data 30 prill e vitit që pason periudhën tatimore, për të cilën bëhet deklarimi.

3. Çdo deklaratë individuale vjetore e të ardhurave plotësohet me numrin e identifikimit personal në letërnjoftimin e individit, i cili shërben si kodi fiskal i individit. Edhe në rastin kur individi është person jorezident në Republikën e Shqipërisë, si kod fiskal shërben numri i identifikimit personal në letërnjoftimin e individit

4. Përjashtohen nga detyrimi për plotësimin dhe dorëzimin e deklaratës individuale vjetore të të ardhurave të gjithë individët që realizojnë të ardhura bruto vjetore nga të gjitha burimet në shumën e përgjithshme më pak se 2 000 000 (dy milionë) lekë. Ky përjashtim nuk zbatohet për individët, të cilët janë të punësuar në më shumë se një punëdhënës. Këta individë deklarojnë në deklaratën e tyre vjetore të të ardhurave, në një shumë të vetme, të gjitha të ardhurat e siguruara nga punësimi, llogarisin shumën totale të detyrimit tatimor mbi pagat, zbresin, kur është rasti, tatimin e mbajtur nga punëdhënësi dhe përcaktojnë shumën e detyrimit tatimor që duhet të paguajnë për buxhetin e shtetit. (Shtuar me Ligj nr. 84/2019 dt. 18.12.2019. Botuar në FL.Z. Nr. 184, dt. 31.12.2019)

Sipas këtij neni, detyrimi për dorëzimin e DIVA-s shtrihet te ata individë që realizojnë të ardhura mbi 2.000.000 lekë ose janë të punësuar në më shumë se një punëdhënës.
Referuar deklarimeve në sistemin informatik të tatimeve konstatohet se, gjatë muajit Shtator 2020, Individi ka krijuar të ardhura mujore nga punësimi në më shumë se një punëdhënës, te punëdhënësi X me NIPT X dhe te punëdhënësi Y me NIPT Y, për rrjedhojë ka patur detyrimin për dorëzim të Deklaratës Individuale Vjetore të të Ardhurave (DIVA) për vitin 2020. 
Nga verifikimi në sistemin tatimor rezulton se deklarimi elektronik i Deklaratës Individuale të të Ardhurave për vitin 2020 është kryer në datë 15.04.2022, jashtë afatit ligjor, për rrjedhojë Individi bëhet objekt sanksionimi me gjobë për deklarim të vonuar, referuar Ligjit Nr.9920/2008 neni 113.
Sa më sipër, Drejtoria e Apelimit Tatimor bazuar në Ligjin Nr.9920/2008, nenet 106, 107, 108 dhe Udhëzimin Nr.24/2008, në zbatim të tij, pika 108.3.3 gërma b),

V E N D O S I:

· Lënie në fuqi të aktit administrativ objekt ankimi, Njoftim Vlerësimi për detyrimet per  gjobëm për deklarim të vonuar të Deklaratës Individuale Vjetore të të Ardhurave (DIVA) për periudhën tatimore 2020, në vlerën 5,000 lekë
Në zbatim të nenit 109, pika 2, të Ligjit nr.9920/2008, tatimpaguesi mund ta kundërshtojë vendimin e Drejtorisë së Apelimit Tatimor në gjykatë, brenda 30 ditëve kalendarike nga data e marrjes dijeni për këtë vendim.

